
#1 Verifye Si Ou Bezwen yon Lisans 
     pou Biznis
Pou konnen si ou bezwen youn nan 55 lisans DCA, ale 
sou Entènèt nan sitwèb nyc.gov epi chèche “Business 
Toolbox” oswa rele 311. Ou kapab ale sou Entènèt 
tou nan sitwèb nyc.gov/business pou konnen kisa 
ou bezwen pou kòmanse ak opere biznis nan Vil New 
York. DCA ankouraje pwopriyetè biznis yo pou yo wè 
Deklarasyon Dwa Pwopriyetè Biznis, ki disponib sou 
Entènèt nan sitwèb nyc.gov/bizrights.

#2 Afiche Pri ak Metòd Peman
• Si ou vann machandiz, pri chak atik dwe swa sou yon 

etikèt ki sou atik la oswa sou yon ansèy kote ou mete 
atik la.

• Si ou fè biznis ki vo plis pase $2 milyon dola nan yon 
ane, ou dwe mete etikèt pri apa sou pifò atik yo.

• Si biznis ou vann yon sèvis—pa egzanp, salon kwafi 
oswa maniki ak pediki, dray-klinin, tayè, reparatè, 
serirye, preparatè taks—ou dwe afiche yon lis pri toupre 
kote moun fè kòmann yo ak nan rejis la.

• Li ilegal pou afiche diferan pri pou gason ak fanm pou 
menm sèvis la.

• Si ou limite kantite lajan pou kliyan achte avèk kat kredi, 
ou dwe afiche règleman an aklè toupre rejis la ak antre a.

#3 Afiche Règleman ou pou   
      Ranbousman
Ou kapab mete anplas règleman pa ou pou ranbousman, 
men lalwa egzije pou afiche règleman an toupre rejis la 
kote kliyan yo kapab li l san pwoblèm. Ansèy ou dwe 
eksplike tout kondisyon oswa limit sou fason pou jwenn 

yon ranbousman oswa boukantay, tankou si ou reklame 
frè pou re-estokaj, si ou mande yon resi, si ou gen limit tan 
pou retounen machandiz yo, oswa si ou bay ranbousman 
an avèk lajan kach, kredi oswa kredi magazen an sèlman. 
Si ou afiche yon règleman pou ranbousman, kliyan yo 
kapab retounen nenpòt atik pou 30 jou.

#4 Asire Resi yo Konplè ak Kòrèk
Si yon kliyan mande yon resi pou yon acha ant $5 ak $20, 
ou dwe bay resi a, epi si atik kliyan an achte a se pou $20 
oswa plis, lalwa egzije ou pou bay kliyan yon resi. 

Dapre lalwa, resi ou yo dwe montre: 
• Non ak adrès biznis ou epi, si ou gen yon lisans, ou dwe 

mete “Department of Consumer Affairs” (Depatman Afè 
Konsomatè), epi apre ou dwe mete nimewo lisans DCA

• Kantite lajan kliyan an peye pou chak atik 
• Kantite lajan total kliyan an te peye, ansanm avèk yon 

liy apa pou taks
• Dat kliyan an te achte
• Mak ak modèl nenpòt aparèy elektwonik kliyan an achte 

ki vo plis pase $100 

Resi yo pa kapab montre dat ekspirasyon yon kat kredi oswa 
plis pase dènye senk (5) chif ki nan kat kredi a.

#5 Asire Reklam ou Fè pou Lavant ou 
     Pa Fo oswa pa Twonpe Kliyan yo
• Li ilegal pou fè reklam pou ti pri sou atik ou pa genyen ki 

disponib vre pou kliyan yo (“manti nan reklam”).  
• Nenpòt atik ou endike kòm “on sale” (k ap vann avèk rabè) 

dwe montre pri atik la anvan rabè a aklè, epi ou dwe gen 
kantite rezonab ki disponib anvan ou fè reklaman pou 
lavant avèk rabè a. Si ou fè reklam pou fè konnen ou gen 

Gid sa a gen ladan konsèy enpòtan chak biznis k ap vann
machandiz ak sèvis ta dwe konnen pou yo pa fè vyolasyon.

yon lavant avèk rabè akòz domaj nan dife, domaj nan 
lafimen, oswa domaj nan dlo, oswa paske ou pral fèmen 
biznis lan, paske w ap fè likidasyon, paske ou pèdi afèmaj 
ou, oswa paske w ap fè modènizasyon biznis lan, ou dwe 
gen yon lisans Lavant DCA pou Lavant Espesyal, epi ou 
dwe fè lavant lan nan adrès k ap fèmen an.

• Ou dwe mete non, adrès a, nimewo lisans DCA biznis ou 
(si ou gen youn) sou tout reklam nan jounal, kat biznis, ak 
veyikil biznis lan.

#6 Konnen Atik Ou Pa Kapab Vann yo 
• Li ilegal pou vann fo revòlvè oswa revòlvè imitasyon sof 

si tout deyò revòlvè a blan, wouj fonse, oranj fonse, jòn 
fonse, vèt fonse, ble fonse, woz fonse, vyolèt fonse, oswa 
translisid oswa klè (transparan). Si yon fo revòlvè oswa 
yon revòlvè jwèt pa gen youn nan koulè sa yo (pa egzanp, 
nwa, vèt), li ilegal pou vann revòlvè sa a menmsi li gen yon 
pwent oranj. 

• Ou pa kapab vann pwentè lezè ba moun ki poko gen laj 
19 ane. Ou pa kapab vann atik ki anba la yo ba moun ki 
poko gen laj 21 ane: kouto bwat, asid pou gravi, penti nan 
ayewosòl. 

• Ou pa kapab vann pwodui sa yo ba nenpòt moun: 
medikaman san preskripsyon ki ekspire, eskoutè ki gen 
motè, ak pwodui ki fèt avèk espès ki an danje oswa ki 
menase.

#7 Konnen Règ pou Lavant Tabak ak 
     Plasman Ansèy
• Li ilegal pou vann sigarèt ba moun ki poko gen laj 21 

tan. Ou dwe mande bon dokiman jan idantifikasyon pou 
nenpòt moun ki sanble poko gen laj 30 ane.

• Ou dwe gen yon lisans DCA pou vann sigarèt nan Vil New 
York ak afiche ansèy avètisman Vil la ak Leta. Yo tout 
disponib nan Bwat Zouti Biznis DCA.

• Li ilegal pou vann tabak ki “gen gou” sof si w ap opere 
yon ba-tabak oswa si tabak la gen gou oswa odè mantòl, 
mant, oswa wintègrin. 

• Ou pa kapab vann sigarèt pa grenn (“grenn sigarèt”).

#8 Asire Balans yo Gen Presizyon 
DCA enspekte tout balans yo itilize nan magazen ak nan 
ayewopò pou presizyon. Balans yo dwe nan pozisyon yon 
fason pou kliyan yo kapab wè pwa a ak pri pou chak liv. Si 
ou vann atik ki anbale, ou dwe retire pwa anbalaj la (pwa 
an “ta”) nan pri atik ki peze a. Biznis yo kapab mande yon 
enspeksyon balans nan Entènèt nan Bwat Zouti Biznis DCA 
oswa yo kapab rele 311.

#9 Rezoud Plent Kliyan yo  
Si DCA resevwa yon plent, n ap kontakte ou nan telefòn 
oswa nan sèvis lapòs pou jwenn vèsyon pa ou nan istwa a 
anvan nou fè medyasyon. Tout biznis ki gen lisans dwe bay 
repons anvan 20 jou. Yon medyatè DCA ap travay avèk ou 

ak kliyan an, epi si nou pa kapab rezoud plent lan, yon jij 
ka tande plent lan nan yon odyans nan Tribinal oswa nan 
Tribinal eta a. DCA konsève dosye pèmanan istwa plent yo 
ak fason yo rezoud yo.

#10 Jere Vyolasyon yo epi Peye 
        Amann yo
Si yon enspektè DCA bay yon vyolasyon pandan yon 
enspeksyon, w ap resevwa yon Avi Odyans k ap gen 
ladan dat ak lè ou dwe rankontre avèk yon Ofisye Aranjman 
oswa pou konteste vyolasyon an avèk yon Jij Administratif 
nan Tribinal. Ou ka vini avèk yon avoka, epitou gen sèvis 
tradiksyon gratis ki disponib. Moun ki andikape yo kapab 
mande aranjman espesyal anvan odyans yo. Selon 
vyolasyon an oswa selon istwa vyolasyon ou, ou ka 
anmezi pou rezoud vyolasyon an sou Entènèt oswa nan 
sèvis lapòs. Si ou pa bay repons pou yon Avi Odyans sa 
ap lakòz ou gen vyolasyon ak amann anplis pou peye. 

